
Greinargerð með fjárhagsáætlun Rangárþings eystra 2026 
 

ALMENNAR FORSENDUR 
 

Í lögum um opinber fjármál er lögð áhersla á að fjárhagsáætlanir skuli byggðar á traustum 
forsendum um efnahagsmál. Í reglugerð nr. 1212/2015 segir með beinum hætti í 17. gr. að 
við vinnslu fjárhagsáætlana skuli sveitarfélög styðjast við þjóðhagsspár Hagstofu Íslands þar 
sem við á. Í fjárhagsáætluninni var notast við þjóðhagsspá sem Hagstofa birti 30. júní þar 
sem gert var ráð fyrir 3,2% verðbólgu. Hagstofa gaf út nýja spá 14. nóvember sl. og 
samkvæmt henni hafa hagvaxtarhorfur versnað nokkuð. Í ljósi þess tók sveitarstjórn 
ákvörðun um að gera breytingu á áætlun um verðbólgu milli umræðna. Í endanlegri áætlun 
er því gert ráð fyrir  3,5% til samræmis við nýja þjóðhagsspá.  

Helstu óvissuþættir í tengslum við þjóðhagsspá ársins og þar af leiðandi áætlun þessa eru 
eftirfarandi. Mikil óvissa er um verðbólgu- og vaxtaþróun, í því samhengi þróun 
húsnæðisverðs í kjölfar breytts landslags á lánamarkaði eftir að dómur féll í vaxtamálinu 
svokallaða. Nokkur óvissa ríkir nú einnig um útflutningshorfur þjóðarbúsins ekki síst hvað 
varðar afleidd áhrif af bilun í álveri Norðuráls á Grundartanga og hvort Evrópusambandið 
(ESB) samþykki að setja verndartolla. Áhrifin af gjaldþroti Play og minni aflaheimildum í 
uppsjávarveiði. 
Alþjóðlegar efnahagshorfur þar sem óvissa ríkir m.a. vegna stríðsátaka í Úkraínu og fyrir 
botni Miðjarðarhafs.  

Almennt var lagt upp með að gæta í hvívetna aðhalds í rekstri sveitarfélagsins. Verði 
verðbólga meiri en þjóðhagsspá gerir ráð fyrir, kemur það til með að hafa mikil áhrif á 
rekstrarniðurstöðu sveitarfélagsins.  

LAGAUMGJÖRÐ 
Fjárhagsáætlun Rangárþings eystra fyrir árið 2026 er lögð fram og unnin skv. fyrirmælum 
sveitarstjórnarlaga nr. 138/2011. Samkvæmt lögunum skal byggðarráð leggja fyrir 
sveitarstjórn drög að fjárhagsáætlun og skal sveitarstjórn afgreiða fjárhagsáætlun fyrir 
komandi ár sem og næstu þrjú ár þar á eftir. Tillögu að fjárhagsáætlun skal leggja fram fyrir 
sveitarstjórn til fyrri umræðu ekki síðar en 1. nóvember og síðari umræða skal fara fram í 
síðasta lagi 15. desember, en fjallað skal um tillöguna á tveimur fundum. 

Fjárhagsáætlun sveitarfélags er bindandi fyrir allar fjárhagslegar ráðstafanir af hálfu 
sveitarfélagsins, skv. 63. gr. sveitarstjórnarlaga. Einungis er hægt að víkja frá fjárhagsáætlun 
með því að samþykkja viðauka við áætlunina. Á það við um ákvarðanir, samninga og aðrar 
fjárhagslegar ráðstafanir sem hafa í för með sér breytingar á tekjum, útgjöldum eða tilfærslum 
milli liða. Fjárhagsáætlun Rangárþings eystra er því eiginleg fjárveiting til rekstrar 
sveitarfélagsins og ber að fylgja henni. 

Lög um tekjustofna sveitarfélaga nr. 4/1995 með síðari breytingum eru meginlagaheimild 
sveitarfélaga til að leggja á skatta og þjónustugjöld. Í 1. kafla laganna segir að tekjustofnar 
sveitarfélaga séu útsvar, fasteignaskattur og framlög úr Jöfnunarsjóði. Auk þess hafa 
sveitarfélög tekjur af eignum sínum, eigin atvinnurekstri og stofnunum sem reknar eru í 
almenningsþágu, svo sem vatnsveitum, rafmagnsveitum, hitaveitum og fleiru. Þá hafa þau 
ýmsar aðrar tekjur, svo sem af holræsagjaldi, lóðaleigu, leyfisgjöldum o.fl., allt eftir því sem 
lög og reglugerðir mæla fyrir um. 

ÚTSVAR 
Útsvarið er veigamesti tekjustofn sveitarfélaga. Það er dregið af launum launþega ásamt 
tekjuskatti ríkisins. Við áætlun útsvars Rangárþings eystra er stuðst við áætlanir frá hag‐ og 
upplýsingasviði Sambands íslenskra sveitarfélaga sem gefur út staðgreiðsluáætlun 
sveitarfélaga.  

Gert er ráð fyrir að útsvarsstofn hækki um 6,6% milli áranna 2025 og 2026. Kemur sú hækkun 
til bæði vegna fólksfjölgunar í sveitarfélaginu og hækkunar á tekjum einstaklinga. 
Útsvarsgreiðslur fyrir árið 2026 eru áætlaðar 1.726 m.kr. samanborið við 1.619 m.kr. í 
útgönguspá ársins 2025. Á árinu 2026 er gert ráð fyrir að eftirágreitt útsvar verði um 166 m.kr. 
til viðbótar við staðgreiðslu útsvars. Tekin hefur verið ákvörðun um óbreytta útsvarsprósentu 
sveitarfélagsins og er hún 14,97%. 

 

 

FASTEIGNAGJÖLD 
Fasteignaskattur er þriðji stærsti tekjustofn sveitarfélagsins og er lagður árlega á flestar 
fasteignir í sveitarfélaginu sem metnar eru fasteignamati, samkvæmt fasteignaskrá. 
Fasteignamat allra fasteigna er endurmetið ár hvert og eru niðurstöðurnar kynntar í 
júnímánuði. Fasteignagjöld eru áætluð í álagningarkerfi fasteignagjalda sem er á vegum 

2025 2024 2023 2022 2021

01 Janúar 130.510.755 104.443.097 99.705.785 85.467.216 90.989.290

02 Febrúar 120.568.072 113.019.959 103.062.818 93.096.173 82.136.961

03 Mars 121.146.770 103.200.313 101.044.878 87.882.893 79.003.294

04 Apríl 108.192.358 105.429.902 98.059.276 74.764.727 65.626.752

05 Maí 122.324.154 112.442.389 101.162.476 90.763.287 62.132.820

06 Júní 138.792.939 127.369.169 113.106.748 98.516.938 83.024.790

07 Júlí 137.146.709 118.676.863 115.155.876 84.684.004 82.322.032

08 Ágúst 140.344.413 129.448.252 124.999.048 107.544.151 79.672.024

09 September 178.362.732 147.117.173 135.094.014 122.390.304 111.870.322

10 Október 152.727.522 136.440.955 117.974.904 109.051.350 93.272.745

11 Nóvember 140.054.312 131.444.764 114.119.413 103.191.451 84.907.821

12 Desember 154.233.165 140.652.886 136.828.298 96.203.534

Samtals 1.490.170.736 1.483.266.001 1.364.138.122 1.194.180.792 1.011.162.385

Greidd staðgreiðsla til Rangárþings eystra, eftir mánuðum

Þjóðskrár Íslands. Álagningaprósenta vegna fasteignaskatts A, þ.e. álagning íbúðarhúsnæðis 
lækkar úr 0,375% niður í 0,34 milli áranna 2025-2026. 

 

Fasteignamat Þjóðskrár Íslands fyrir 2026 var birt 28. maí 2025 og er fasteigna‐ og landmat 
2026 81.204 m.kr. Fasteignamat fyrir árið 2025 var 71.611 m.kr. og því hækkar 
fasteignastofninn fyrir fasteignamat árið 2025 um 10,3% milli ára. Meðalhækkun 
fasteignamats á landsvísu var 9,2%.  

Fasteignaskattur 
Samkvæmt fjárhagsáætlun er lagt til að fasteignaskattur á íbúðarhúsnæði lækki úr 0,375% 
niður í 0,34% en skattur á atvinnuhúsnæði haldist óbreyttur á milli ára. Áætlað er að tekjur af 
fasteignaskatti verði óbreyttar milli ára.   

Vatnsskattur og holræsagjald 
Ein af þeim aðgerðum sem lagðar eru til, til að mæta þeim hækkunum sem orðið hafa á 
fasteignamati ákvað sveitarstjórn að lækka gjaldskrá vatnsskatts úr 0,16% af fasteignamati í 
0,15% og gjaldskrá holræsagjalds úr 0,18% af fasteignamati í 0,17%. Þessi breyting nær 
hvoru tveggja til íbúðarhúsnæðis sem og atvinnuhúsnæðis. Með þessari breytingu munu 
heildartekjur af vatnsgjaldi og holræsagjaldi hækka um fjórar milljónir á hvoru gjaldi fyrir 
sig. 
Sorpgjöld 
Töluverðar breytingar og stefnumótun hafa verið gerðar og eru fram undan í málaflokknum, 
vegna innleiðingar nýrra laga um meðhöndlun úrgangs. Sveitarfélögum var gert að innleiða 
nýtt verklag og gjaldskrár í sorphirðu í ársbyrjun 2023, út frá fyrirkomulaginu ,,borgað þegar 
hent er“, skv. II. mgr. 23. gr. laga um meðhöndlun úrgangs. Innheimta vegna söfnunar og 
annarrar meðhöndlunar úrgangs hefur tekið breytingum með fyrrnefndri innleiðingu og er 
aðalbreytingin sú að sá borgi sem mengar. Sorpgjöld hækka um 3,5% á milli ára.  

Lóðarleiga 
Lóðarleiga breytist ekki á milli ára. 

 

JÖFNUNARSJÓÐUR 
Samkvæmt lögum nr. 4/1995, um tekjustofna sveitarfélaga, er Jöfnunarsjóður ein þriggja 
meginstoða tekjuöflunar sveitarfélaga. Hann er því ekki síður en útsvar og fasteignaskattur 
mikilvægur þáttur í fjármögnun sveitarsjóðs. Hann er því lykilþáttur í fjármögnun 
sveitarfélaga og stuðlar að því að tryggja sambærilegt þjónustustig óháð efnahagslegum og 

2026 2025 2024 2023 2022

Fasteignaskattur A 0,340% 0,375% 0,375% 0,375% 0,375%

Lóðarleiga 1,00% 1,00% 1,00% 1,00% 1,00%

Vatnsgjald 0,15% 0,16% 0,18% 0,18% 0,21%

Holræsagjald 0,17% 0,18% 0,20% 0,20% 0,23%

Sorpgjald þéttbýli 61.000 58.800 56.900 56.900 47.010

Þróun skatthlutfalla fasteignagjalda 2022-2026

landfræðilegum aðstæðum. Samkvæmt lögum nr. 56/2025, um Jöfnunarsjóð sveitarfélaga, 
sem taka gildi 1. janúar 2026, er hlutverk sjóðsins að jafna mismunandi tekjumöguleika, 
útgjaldaþörf og sérstakar áskoranir sveitarfélaga með framlögum úr sjóðnum. Úthlutun 
framlaga fer fram á grundvelli ákvæða laganna, reglugerða og vinnureglna sem settar eru 
um starfsemi sjóðsins. Framlögum sjóðsins er skipt í bundin framlög, sérstök framlög, 
jöfnunarframlög, jöfnunarframlög til reksturs grunnskóla og jöfnunarframlög vegna 
málefna fatlaðra. 1. Bundin framlög eru greidd til Sambands íslenskra sveitarfélaga, 
landshlutasamtaka sveitarfélaga, Innheimtustofnunar sveitarfélaga, Eftirlaunasjóðs og 
Húsafriðunarsjóðs (4. gr.) 2. Sérstökum framlögum er úthlutað til eftirfarandi verkefna (5. 
gr.): a. Framlög vegna sameininga sveitarfélaga b. Framlög vegna fjárhagserfiðleika 
sveitarfélaga c. Framlög vegna stofnkostnaðar við vatnsveitur á lögbýlum d. Framlög vegna 
breytinga á álagningarstofni mannvirkja e. Framlög vegna sérstakra verkefna sem hafa mikla 
þýðingu og uppfylla ákveðin skilyrði 3. Almenn jöfnunarframlög (var áður 
tekjujöfnunarframlag, útgjaldajöfnunarframlag og fasteignaskattsframlag) (6.-9. gr.). 
Úthlutun byggir á „fjárþörf“ sem tekur tillit til tekna, útgjalda og landfræðilegra og 
lýðfræðilegra þátta. Markmið með breytingunum er að úthlutun verði heildstæðari og byggi 
á samræmdu líkani sem tekur tillit til bæði tekna og útgjaldaþarfar. Sveitarfélög fá eitt 
framlag í stað margra sem einfaldar kerfið og gerir það gagnsærra, og að draga úr flækjustigi 
og tryggja að fjármunir nýtist þar sem þörfin er mest. Auk þessa eru greidd framlög vegna 
reksturs grunnskóla (10. gr.) og vegna þjónustu við fatlað fólk (11. gr.). 

Samkvæmt nýjum lögum um Jöfunarsjóðs hafa útgjaldajöfnunarframlag og framlag vegna 
fasteignaskatts verið sameinuð í eitt framlag. Hlutur Rangárþings eystra lækkar verulega við 
þessa breytingu. Áætlun 2025 gerir ráð fyrir að þessi tvö framlög nemi tæplega 580 
milljónum en áætlun ársins 2026 gerir ráð fyrir að framlagið verði 467 milljónir. Í heild gerir 
áætlunin ráð fyrir að framlög jöfnunarsjóðs lækki um 13,4% milli ára. 

 

LAUN 
Laun eru langstærsti einstaki kostnaðarliður sveitarfélagsins. Launahækkanir samkvæmt 
launavísitölu hafa legið á bilinu 6-7% mörg undanfarin ár. Flestar starfsstéttir eru með 
gildandi kjarasamninga hluta starfsmanna sveitarfélagsins og byggir launaáætlunin á þeim 
kjarasamningum. Auk þess sem horft er í spá Hagstofu Íslands um þróun launavísitölu. Á 
haustmánuðum 2026 verður niðurstaða virðismatsvegferðar KÍ ljós og fylgir þeirri niðurstöðu 

2026 2025 áætlun 2024 2023 2022

Fasteignaskattsframlag 0 174.608.982 163.577.585 146.400.552 121.410.156

Útgjaldajöfnunarframlag 466.989.311 405.020.324 366.118.447 372.062.119 310.340.788

Grunnskólaframlag 100.441.510 68.825.827 68.771.815 104.408.972 128.246.034

Framlag v. Sérþarfa fatlaðra. 4.290.640 4.667.082 6.201.202 7.290.042 7.669.916

Framlag v. Nýbúafræðslu 0 7.001.732 6.398.989 4.420.000 4.160.000

Framlög vegna farsældarlaga 5.293.969 5.372.463

Framlög vegna gjaldfrjálsra skólamátlíða 18.098.898 17.537.611

samtals 571.721.461 660.123.947 611.068.038 634.581.685 571.826.894

-13,4% 8,0% -3,7% 11,0% 18,9%

Tafla 4. Þróun greiðslna úr Jöfnunarsjóði árin 2022-2026

ákveðin óvissa. Áætlað er að heildarlaunagreiðslur A hluta verði 1.983 milljónir króna á árinu 
2025. Það fara því um 49% af heildartekjum A hluta í launagreiðslur starfsmanna 
sveitarfélagsins. 

 

ALMENNAR FORSENDUR OG GJALDSKRÁR 
Í áætlun 2025 er gert ráð fyrir 1,9% fjölgun íbúa í Rangárþingi eystra milli ára. Verðbólga hefur 
verið há undanfarin ár en hefur verið á hægri niðurleið það sem af er ári. Spár fyrir 2026 gera 
áfram ráð fyrir verðbólgu en í þessari áætlun er notast við þjóðhagsspá sem gerir ráð fyrir 3,5% 
verðbólgu árið 2026. Var miðað við þá spá við útreikninga skulda og afborgana í áætlun 
þessari. Miðað var við að almennar hækkanir á vöru og þjónustukaupum yrðu 3,5-12% og 
almennar gjaldskrárhækkanir sveitarfélagsins eru flestar hækkaðar um 3,5.  

 

FJÁRFESTINGAR 

Undanfarin ár hafa fjárfestingar verið töluverðar, áframhaldandi þörf er á uppbyggingu 
innviða í sveitarfélaginu og viðhaldi eigna. Áætlun ársins 2026 gerir ráð fyrir að fjárfest verið 
fyrir alls 781,6 milljónir króna, tekjur af gatnagerð eru áætlaðar 80 milljónir og koma til 
lækkunar auk þess sem gert er ráð fyrir 35 milljón króna fjárfestingu í samrekstrarfélögum. 
Samtals hljóða fjárfestingaáætlun sveitarfélagsins því upp á kr 701,6 

Örfáar lóðir eru lausar undir byggingu nýrra húsa og því mikilvægt að halda áfram með nýja 
gatnagerð en gert er ráð fyrir að ljúka við fyrsta áfanga gatnagerðar í Bergþórugerði í byrjun 
árs 2026 og gert er ráð fyrir að ljúka við gangstéttir í Hallgerðartúni. Framkvæmdir við 
Dufþaksbraut færast milli ára, þar sem ekki náðist að fara í þær eins og stóð til árið 2025. 
Hafist verður handa við lagningu hjólastígar frá Hvolsvelli að Sólheimum. Áfram verður 
haldið að endurnýja götur í eldri hluta Hvolsvallar. Fyrsta áfanga í þeirri vegferð mun fljótlega 
ljúka og er næsta gata á áætlun 2026 og er lagt upp með að endurnýja götu, gangstéttir og 
lagnir í Litlagerði.  

Gert er ráð fyrir áframhaldandi viðhaldi við Hvolsskóla, fyrir alls 30.000.000, skipta á um allt 
gólfefni í matsal skólans og laga bílastæði fyrir 50.000.000. Viðhaldi á félagsheimilum fyrir 
20.000.000 og viðhaldi á félagslegu leiguhúsnæði um 20.000.000. Gert er ráð fyrir 
tækjakaupum í áhaldahúsi fyrir 25 milljónir. Áfram verður haldið með þau verkefni sem vinna 
hefur staðið yfir á sviði íþróttamála, lagning gervigrasvallar, hönnun á útisvæði sundlaugar 
og skipt verður um gervigras á sparkvelli. Í áætluninni gerir sveitarfélagið ráð fyrir að hefjast 
handa við gerð bílastæðis og aðstöðu fyrir ferðamenn við Hamragarða fyrir 100.000.000 kr. 
Auk þess sem 10.000.000 verða settar í hönnun fráveitu í Skógum. 

Áætlunin í heild gerir ráð fyrir fjárfestingum að heildarupphæð 781,6 milljónir. Nánari 
skiptingu má sjá í töflunni hér að neðan. 

LÁNTÖKUR 
Gert er ráð fyrir lántöku að upphæð 100 milljónum króna á árinu 2026, til að mæta kostnaði 
við fjárfestingar en 600 milljónir verða fjármagnaðar með eigin fé. Gert er ráð fyrir að lán verði 
tekið hjá Lánasjóði sveitarfélaga.  

 

Framkvæmdaáætlun 2026 Málaflokkur Áætluð upphæð Tekjur Samtals upphæð

Gatnagerð 32 312.500.000        80.000.000    232.500.000

Hvolsskóli 4 80.000.000 0 80.000.000

Félagsheimili 5 20.000.000 0 20.000.000

Íþróttamannvirki 6 179.000.000 0 179.000.000

Leiguhúsnæði 20.000.000 0 20.000.000

Uppbyggin ferðamannastaða 11 100.000.000 0 100.000.000

Þjónustumiðstöð tæki 34 25.000.000 0 25.000.000

Fráveita, framkvæmdir 62 10.000.000 0 10.000.000

Samstarfsverkefni a hluta 2.404.000 0 2.404.000

Samstarfsverkefni b hluta 32.691.000 0 32.691.000

Samtals fjárfestingar 781.595.000 80.000.000 701.595.000

REKSTUR MÁLAFLOKKA 
 

 

02 FÉLAGSMÁL 
Félagsþjónusta sveitarfélagsins er rekin í byggðasamlagi með sveitarfélögum í Rangárvalla- 
og Vestur-Skaftafellssýslu. Fjárheimildir til byggðasamlagsins aukast milli ára og framlög til 
málaflokksins í heild sinni hækka um 6,2%.  

Málefni fatlaðra eru rekin í Bergrisanum, byggðasamlagi sem rekið er með öllum 
sveitarfélögum á Suðurlandi. Framlög til Bergrisans hækka um 11% eða 3,6 milljónir.  

Í fjárhagsáætlun sveitarfélagsins er áfram gert ráð fyrir að reka VISS vinnustað fyrir tilstilli 
Bergrisans, en  þetta er sjötta árið í rekstri VISS. Umfang VISS hefur aukist verulega frá því að 
það kom fyrst í sveitarfélagið. Vinnustaðurinn er kominn í endanlegt húsnæði í gömlu Örkinni 
og er gert ráð fyrir áframhaldandi vexti hjá Viss. Kostnaður við VISS hækkar um 12% milli ára, 
en hann er greiddur að fullu af Bergrisanum.   

03 HEILBRIGÐISMÁL  
Heilbrigðiseftirlit Suðurlands sér um málaflokkinn en fjárheimildir hækka um 5% milli ára.   

04 FRÆÐSLU- OG UPPELDISMÁL  
Fræðslu- og uppeldismál eru langstærsti einstaki málaflokkur sveitarfélagsins en 54% 
útgjalda A hluta sveitarfélagsins fara beint í málaflokkinn. Fjárheimildir til málaflokksins í 
heild hækka um 8% milli ára en samtals eru þær rétt um 1,69 milljarðar króna.  

Gert er ráð fyrir að framlög til leikskólans Öldunnar hækki um 14% á milli ára. Nokkrir þættir 
valda þessari miklu aukningu fjárheimilda milli ára. Rekstur leikskólans í nýju húsnæði er 
töluvert hærri en var í fyrra húsnæði, innri leiga sem greidd er til eignasjóðs hækkar um 9 
milljónir milli ára. Börnum á leikskólanum heldur áfram að fjölga og hafa aldrei verið fleiri 
börn í skólanum. Til að mæta þessum fjölda er gert er ráð fyrir að fjölga stöðugildum um 2,5 
auk þess sem gert er ráð fyrir áföllnu orlofi, að upphæð 12 milljónir.    

Framlög til Hvolsskóla hækka um 5,9% og gert er ráð fyrir að rekstur skólans verði 
sambærilegur við fyrri ár. Gert er ráð fyrir óbreyttum rekstri skólaskjóls og eru framlög til þess 
óbreytt milli ára. Viðhaldi á Hvolsskóla verður haldið áfram og er gert ráð fyrir 70.000.000 
fjárfestingu í viðhaldið og breytingar á lóð og bílastæði árið 2026. 

Skólaþjónusta sveitarfélagsins er rekin í byggðasamlagi með félagsþjónustu og framlög til 
skólaþjónustu hækka um 10% milli ára.   

Framlög til Tónlistarskóla Rangæinga hækka um 5% milli ára. Tónlistarskólinn er rekinn í 
byggðasamlagi.  

05 MENNINGARMÁL  
Heildarfjárheimildir til menningarmála hækka um 5% milli ára, en heildarfjármagn til 
málaflokksins eru 182 milljónir. Veigamestu liðir í málaflokknum er rekstur Héraðsbókasafns, 
Héraðsskjalasafns og rekstur þeirra sex félagsheimila sem eru í sveitarfélaginu.  

Menningarsjóður sveitarfélagsins sem stofnaður var árið 2019 og er gert ráð fyrir óbreyttu 
framlagi til sjóðsins frá fyrra ári eða 3,5 milljónir. Gert er ráð fyrir úthlutun úr sjóðnum tvisvar 
sinnum á ári. Gert er áfram ráð fyrir kostnaði vegna viðburða og hátíðarhalda, til dæmis á 17. 
júní og Kjötsúpuhátíð.  

06 ÆSKULÝÐS- OG ÍÞRÓTTAMÁL  
Fjárheimildir til æskulýðs- og íþróttamála hækka um 8,6% á milli ára en framlög til 
æskulýðs og íþróttamála nema 312 milljónum króna. Almennar hækkanir til málaflokksins 
eru um 5% en sveitarstjórn hefur ákveðið að koma á frístundastyrk. Styrkurinn á að vera til 
þess að jafna tækifæri barna frá 6-18 ára til að sækja íþrótta- og tómstundastarf. 
Heildarkostnaður við styrkinn er metinn um 11,5 milljónir sem skýrir 8,6% hækkun til 
málaflokksins. Áfram verður lögð áhersla á málefni ungra íbúa í samfélaginu, með eflingu 
ungmennaráðs og styrkjum til þeirra íþróttafélaga sem reka ungliðastarf í sveitarfélaginu. 

Einnig er lögð rík áhersla á almenna lýðheilsu en sveitarfélagið mun halda áfram innleiðingu 
Heilsueflandi samfélags. 

Framlög til reksturs íþróttamiðstöðvar hækka um 7% milli ára. Árið 2024 var helgaropnun 
íþróttamiðstöðvar og sundlaugar yfir vetrartímann lengd og verður áfram gert ráð fyrir þeirri 
opnun árið 2026. Einnig er gert ráð fyrir tækjakaupum til líkamsræktar. Gert er ráð fyrir 
töluverðum fjárfestingum í lagningu gervigrasvallar fyrir 157 milljónir, hönnun á útisvæði 
sundlaugar fyrir 10 milljónir og skipt verður um gervigras á sparkvelli fyrir 12 milljónir. 

07 BRUNAMÁL OG ALMANNAVARNIR  
Fjárheimildir til Brunavarna, sem rekin eru í byggðasamlagi, hafa hækkað töluvert undanfarin 
ár, en í ár er gert ráð fyrir nær óbreyttum framlögum. Í áætluninni er gert ráð fyrir eflingu 
slökkviliðs, slökkviliðsstjóra í 100% starfshlutfall, aðstoðar slökkviliðsstjóra frá miðju ári 2026 
og búnaðarkaupum næstu 5 árin í samræmi við brunavarnaáætlun sem samþykkt var í lok árs 
2021.  

08 HREINLÆTISMÁL  
Sorphreinsun, sorpeyðing og rekstur gámastöðva fer fram í gegnum byggðasamlagið Sorpstöð 
Rangárvallasýslu bs. Fjárheimildir til málaflokksins standa nánast í stað en gert er ráð fyrir 
auknum tekjum vegna endurgreiðslna frá úrvinnslusjóði. Stigin hafa verið skref í átt að því að 
uppfylla lög um meðhöndlun og urðun úrgangs sem tóku gildi um áramótin 2022-2023. Eitt 
af markmiðum laganna er að festa í sessi hringrásarhagkerfi. „Borgað þegar hent er“ hefur 
verið yfirskrift laganna og miðar að því að sá sem á úrganginn greiði fyrir hann en ekki sé 
greiddur flatur urðunarskattur eða að urðun úrgangs sé niðurgreidd af sveitarfélögum. 
Sveitarfélagið innheimtir sorphirðu og eyðingargjöld, sem standa eiga undir kostnaði við 
málaflokkinn en í ár greiðir sveitarfélagið 9 milljónir með málaflokknum. 

 

09 SKIPULAGSFULLTRÚI  
Fjárheimildir til málaflokksins hækka um 1% milli ára en heildarkostnaður við málaflokkinn 
er 82 milljónir. Kostnaður við aðal- og deiliskipulag hefur verið töluverður undanfarin ár og 
er gert ráð fyrir að hvor deild fyrir sig kosti áfram um 10 milljónir. Ástæðan er mikill fjöldi 
verkefna þar sem sveitarfélagið þarf að fara í deili- og/eða aðalskipulagsbreytingar. Framlög 
til embættis Skipulags- og byggingarfulltrúa hækka um 5 milljónir milli ára. Áfram er gert ráð 
fyrir kostnaði við fornleifaskráningu og fasteignamat.   

 

10 UMFERÐAR- OG SAMGÖNGUMÁL  

Fjárheimildir til málaflokksins haldast óbreyttar milli ára. Líkt og í áætlun fyrri ára er gert 
ráð fyrir kostnaði við viðhald og endurnýjun götulýsingar, en RARIK afhenti sveitarfélaginu 
verkefnið í lok árs 2021. Gert er ráð fyrir 10 milljónum í sérstakt átak við að bæta og lagfæra 
göngustíga og gangstéttir í sveitarfélaginu. Er þetta hluti af stærra verkefni sem halda á 
áfram með næstu árin.  

11 UMHVERFISMÁL  
Fjárheimildir til umhverfismála hækka um 3% milli ára. Áfram verður gert ráð fyrir kostnaði 
við fegrun sveitarfélagsins bæði í þéttbýli og dreifbýli, styrkjum til landgræðslu og umhirðu 
gatna. Gert er ráð fyrir kostnaði vegna umhverfis- og garðyrkjustjóra.  Gert er ráð fyrir 5,6 
milljóna króna kostnaði við refa- og minkaveiðar.  

13 ATVINNUMÁL 
Gert er ráð fyrir að málflokkurinn verði rekinn með 35 milljón króna hagnaði. Ástæða þess er 
að rekstur bílastæðis að Skógum fellur undir málaflokkinn. Gert er ráð fyrir að tekjur af 
bílastæðinu verði 270 milljónir en kostnaður við það rétt rúmar 200 milljónir. Þar fellur bæði 
til kostnaður vegna reksturs bílastæðis og klósettaðstöðu en einnig er gert ráð fyrir 
áframhaldandi uppbyggingu. Flestir liðir innan málaflokksins fá óbreytt framlag frá fyrra ári. 
Áfram er gert ráð fyrir kostnaði við uppbyggingu og viðhald ferðamannastaða, fjallaskála og 
framræslu skurða. Undir málaflokkinn fellur starf Byggðarþróunarfulltrúa en sveitarfélagið 
greiðir 25% af kostnaði við starfið, á móti Rangárþingi ytra og SASS sem greiða samtals 75% 
kostnaðar. 

21 SAMEIGINLEGUR KOSTNAÐUR  
Gert er ráð fyrir að framlög til sameiginlegs kostnaðar hækki í takt við laun og verðlag eða um 
6% milli ára. Áfram er gert ráð fyrir kostnaði við samning við Auðnast ehf um velferð 
starfsfólks, vegna sameiginlegs starfsmannakostnaðar sveitarfélagsins, 12 milljónum til 
Kötlu Geopark, Héraðsnefndar og markaðsmála. Framlög til reksturs skrifstofu Rangárþings 
eystra hækka um 5% milli ára.  

 

 

 

 

 

 

HELSTU TÖLULEGAR NIÐURSTÖÐUR ÁÆTLUNAR 2026-2029 
Hér á eftir birtast helstu tölulegar upplýsingar úr áætlun 2026-2029. Fyrir nánari útlistun er 
bent á skjal með fjárhagsáætluninni í heild.  

REKSTRAREIKNINGUR A OG B HLUTI 

EFNAHAGSREIKNINGUR A OG B HLUTI 

SJÓÐSTREYMISYFIRLIT A OG B HLUTI  

LYKILTÖLUR 

FJÁRFESTINGAYFIRLIT 

